
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Коми Республикаса йöзöс социальнöя могмöдан государственнöй учреждениеясын уджалысьяслöн удждон мынтöм йылысь» Коми Республикаса Правительстволöн 2008 во кöч тöлысь 11 лунся 241 №-а шуöмö вежсьöм пыртöм йылысь
Коми Республикаса Правительство шуис:

1. Пыртны «Коми Республикаса йöзöс социальнöя могмöдан государственнöй учреждениеясын уджалысьяслöн удждон мынтöм йылысь» Коми Республикаса Правительстволöн 2008 во кöч тöлысь 11 лунся 241 №-а шуöмö татшöм вежсьöм:

Коми Республикаса йöзöс социальнöя могмöдан государственнöй учреждениеясса веськöдлысьяслöн да специалистъяслöн чина окладъяс, мый вынсьöдöма шуöмöн (1 №-а содтöд) гижны содтöдын индöм серти.

2. Тайö шуöмыс вынсялö 2010 вося йирым тöлысь 1 лунсянь.
Коми Республикаса Юралысь                                                    В.Гайзер
Сыктывкар

2010 вося сора тöлысь 26 лун

ВЫНСЬÖДÖМА 

Коми Республикаса Каналан котырлöн

2010 во кöч тöлысь 10 лунся 299 №-а шуöмöн

( содтöд)

ПАСПОРТ

	Уджтас ним
	«Коми Республикаын туй вылын безопасносьт бурмöдöм (2011 – 2012 вояс)» дыр кадся республиканскöй торъя мога уджтас (водзö – Уджтас)

	Уджтас лöсьöдöм вылö подув
	Коми Республикаса Правительстволöн 2010 во тöвшöр тöлысь 25 лунся 22-р №-а тшöктöм

	Уджтас закажитысь
	Коми Республикаса промышленносьт да энергетика министерство

	Уджтассö лöсьöдысьяс
	Коми Республикаса промышленносьт да энергетика министерство,

Коми Республикаын пытшкöсса делöяс министерство (сёрнитчöмöн) 

	Уджтас олöмö пöртысьяс
	Коми Республикаын пытшкöсса делöяс министерство (сёрнитчöмöн), Коми Республикаса йöзлысь дзоньвидзалун видзан министерство, Коми Республикаса йöзöс велöдан министерство, Россияса ВЛМ Коми Республикаын медшöр веськöдланiн (сёрнитчöмöн), Коми Республикаса промышленносьт да энергетика министерство

	Уджтаслöн медшöр мог
	чинтыны туй вылын транспортлöн лоöмтор вöсна доймалöм, сы лыдын пöгибнитöм  йöзлысь лыд

	Уджтаслöн могъяс
	бурмöдны туй вылын безопасносьт могмöдан юкöнын государствосянь веськöдлан системалысь удж;

 чинтыны туй вылын транспортлöн лоöмтор вöсна челядьлысь доймалöм;

 öлöдны туй вывті ветлысьясöс öпаснöй оласысь;

бурмöдны туй вылын транспортлöн лоöмторъясын доймалöм йöзлы медицина отсöг сетöм кузя налысь удж

	Уджтас олöмö пöртан кадколаст
	2011 – 2012 вояс

	Уджтас сьöмöн могмöдан мында да источникъяс
	Уджтассö олöмö пöртöм вылö Коми Республикаса республиканскöй бюджет тшöт весьтö ковмас 13934,0 сюрс шайт, сы лыдын вояс серти:

2011 во – 6 967,0 сюрс шайт;

2012 во – 6 967,0 сюрс шайт

	
	

	Уджтаслöн торъя мога индикаторъяс (петкöдласъяс)
	туй вылын транспортлöн лоöмторъяс вöсна пöгибнитöм йöзлысь лыд;

транспорт риск (туй вылын транспортлöн лоöмторъяс вöсна пöгибнитöм йöзлысь лыд 10 сюрс транспорт средство вылö);

туй вылын транспортлöн лоöмторъяслысь лыд доймöмалöмаяскöд  10 сюрс транспорт средство вылö;

колясъяслöн сьöкыдлун (туй вылын транспортлöн лоöмторъяс вöсна пöгибнитöм 10 сюрс транспорт средство вылö);

вöсна пöгибнитöм йöзлысь лыд йöзлысь лыд 100 доймöмалöм вылö);

туй вылын транспортлöн лоöмторъяс вöсна пöгибнитöм челядь лыд.


1 юкöд. Мытшöдлöн сюрöс да сiйöс торъя мога уджтас методöн збыльмöдöмлысь донъялöм да коланлун подулалöм 

Автотранспортын аварийносьт кузя мытшöдыс бöръя дас вонас сувтіс зэв ёся сы вöсна, мый туй вылын транспортлöн инфраструктураыс оз лöсяв туй вылын безопасносьт серти обществолöн да государстволöн корöмъяслы, оз колана ног уджав туй вылын безопасносьт могмöдан система, туй вывті ветлысьяслöн вывті лёк дисциплинаыс.

Коми Республика мутасын 2009 воын лои туй вылын транспортлöн 1 450 лоöмтор, кöні пöгибнитіс 136 морт. 2008 во серти пöгибнитöмаяслöн лыдыс содіс 13,3 прöчент вылö. Туй вылын транспортлöн лоöмторъясын пöгибнитöмаяс пиын джынйыс – активнöй уджавны верман арлыда йöз (20-сянь 40 арöсöдз). Сöмын бöръя 10 вонас туй вылын транспортлöн лоöмторъясын республика мутасын пöгибнитіс 1 658 морт.

Туй вылын транспортлöн лоöмторъяс (водзö - ТТЛ) вöсна Коми Республикаса экономикаыс уна воштö. 2009 воын сöмын йöзлöн пöгибнитöмысь  социально-экономическöй воштöмыс артмис 337 млн шайт.

Коми Республикаын ТТЛ тшöкыдджыка овлö подöн мунысьöс талялöм, зурасьöм, путкыльтчöм, мытшöд зуралöм, сулалысь транспорт средство зуралöм. ТТЛ 85 прöчентысь унджыкыс лоö транспортнöй средствоясса водительясöн Россия Федерацияса туй вывті ветлан правилöяс торкалöм вöсна. Быд дас витöд лоöмторйын мыжа водитель, коді вöлі гажа юра. Став лоöмторйыслöн 13 прöчент гöгöр артмö сы вöсна, мый  абу колана ног бöрйöма мунан öдсö. Быд дас кыкöд водительлöн, коді мыжа ТТЛ-ын, абу правоыс веськöдлыны транспорт средствоöн. Паныд локтан движениелöн визь сайö петöм вöсна артмö ТТЛ-лöн 8 прöчентыс. Аварийносьтыс содö ёнджыкасö торъя мортлы индöм транспорт средствоса водительяслöн мыж вöсна. Тайö лоöмторъясыс артмöдöны водительяслöн мыж вöсна  лоöмторъясысь 87 прöчентсö. 

Туй вывті ветлысь транспортлöн лоöмторъяс вöсна челядьлöн доймалöмысь öлöдöмыс лоö аварийносьтысь лёк лоöмторъяс бырöдöм кузя öлöдан уджлöн тöдчана юкöнöн.

2009 воын республикаын пасйöма туй вылын  челядьлöн да 16 арöсöдз томуловлöн участвуйтöмöн 180 ТТЛ, кöні пöгибнитіс 5 да доймаліс 192 ныв-зон. Бöръя 10 вонас автомашина туйяс вылын, карса да мукöд олан пунктса уличаясын ТТЛ дырйи пöгибнитіс 69 да доймаліс 1987 ныв-зон, кодъяслысь лыдсö позьö öткодявны республикаса шöр общеобразовательнöй  школаын велöдчысь лыдкöд.

Öнiя кадö республика мутасын абуöсь торъя автогородокъяс, кöнi общеобразовательнöй школаса велöдчысьясöс Россия Федерацияса туй вывті ветлан правилöяс велöдан методикаöн вöдитчöмöн велöдöны вöдитны автомашина да кутны асьсö туй вылын. Автогородокъяслöн да велöдан площадкаяслöн эмöсь ыджыд позянлунъяс велöдчысьяслысь безопаснöй оласноглöн психологическöй механизм дасьтöмын, кöнi тöд вылын кутöны челядьлысь да  томуловлысь психологическöй да арлыд серти торъялöмъяс.

Велöдан учреждениеясын став арлыда челядьöс велöдан средствояс бурмöдöм могысь  колö вежны верктуйяс: унджык дасьтыны велöдöмын мультимедийнöй средствояс, тренажеръяс да автогородокъяс. Тайö велöдан средствоясыслöн эмöсь ыджыд позянлунъяс велöдчысьяслысь безопаснöй оласноглöн психологическöй механизм дасьтöмын безопасносьтын подула коланлун гöгöрвоöдöмöн, мый подулалö Россия Федерацияса туй вывті ветлан правилöясö чорыда кутчысьöм.

Аварийносьт кузя сьöкыд серпасыс артмö сы вöсна, мый  йöзыс ёнджыка пондісны общественнöй транспортöн ветлöм дорысь ветлыны ас киын кутан транспортöн, содіс автомашина, но эз нюжавны туйяс, мыйясöс абу артыштöма öнія кадся транспортлöн помтöм мунöмлы. Сідз, олысьясöс автомашинаясöн могмöдан тшупöдыс бöръя вояснас содіс 1 сюрс олысь вылö 60 – 100 автомашинасянь 300 автомашинаöдз.

Татшöм условиеяс дырйи Коми Республикаын аварийносьт вылö тöдчысь факторъясысь медтöдчанаöн лоö туй вывті ветлысьяслöн ёна лёк дисциплина.

Татшöмторйыс вöсна артмö:

1) уна лыда авария да ТТЛ-ысь сьöкыда доймалöмъяс (сы лыдын челядьлöн доймалöм);

2) пöгибнитöмаяс пиын уна активнöй (20 – 40 арöс) уджавны вермысь арлыда йöз. Тайö лыдыс 2012 воын вермас лоны 60 прöчентысь  унджык;

3) автомашина лыд содöм да туй инфраструктуралöн серпас костын содысь торъялöм;

4) ветлысь-мунысьöс да груз, сы лыдын öпаснöй, нуигöн ичöт безопасносьт;

5) ТТЛ-ысь öлöдöм кузя уджö этша йöзöс да общественнöй öтувöс кыскöм.

Та дырйи туй вылын безопасносьт могмöдöмын медшöр тырмытöмторъясöн торъя мога уджтас методöн вöдитчытöг лоöны:

1) став тшупöда государственнöй органъясöн веськöдлöмын организационнöй разнöйлун;

2) абу позянлун  артмöдны öтувъя торъя мога лыдпасъяс (индикаторъяс);

3) абу позянлун мероприятиеяс лöсьöдігöн, кутшöмъяс могмöдöны  туй вылын ветлöмлысь безопасносьт да чинтöны ТТЛ-лысь социально-экономическöй омöльторъяс, тырвыйö да бура пыртны системнöй да комплекснöй подход; 

4) абуöсь туй вылын безопасносьт кыпöдöм кузя мероприятиеяс координируйтан да контроль нуöдан бур механизмъяс, а сідзжö абу позянлун пыртны найöс сьöрсьöн-бöрсьöн;

5) абу позянлун нуöдны действиеяс да колана ресурсъяс системнöя планируйтöм.

Тайö условиеяс дырйи позьö тöдчöдны татшöм медшöр мытшöдъяс:

1) ТТЛ артмöм эрдöдöм, ТТЛ артмöм вылö инмысь факторъяс киритан медбур социальнöй методъяс урчитöм, а сiдзжö налысь колясъяслысь сьöкыдлун чинтан методъяс дасьтöм;

2) ведомственнöй разобщённосьт условиеясын туй вылын безопасносьт могмöдан юкöнын олöмö пöртысь власьт органъяслысь, кодъясöс уполномочитöма збыльмöдны туй вылын безопасносьт могмöдан мераяс, удж збыльмöдöм вылö сетöм сьöмöн кужтöг вöдитчöм.

Туй вылын безопасносьт могмöдöмöн веськöдлан система вылö государствосянь сьöм сетöмсö донъявны торъя мога уджтастöг ёна сьöкыд, сы вöсна мый абуöсь мероприятиеяс олöмö пöртöмкöд да сьöмöн могмöдöмкöд йитчöм öтувъя торъя мога лыдпасъяс (индикаторъяс).

Россия Федерацияса туй вывті ветлан правилöяс торкалöмсö автоматическöя казялан техническöй системаяс пыртан да фиксируйтан юкöнын мероприятиеяс котыртны торъя мога уджтасъясöн вöдитчытöг сьöкыд сы вöсна, мый абу тайö могсö пуктöмын да олöмö пöртöмын системносьтыс, а сідзжö  тырвыйö абу сьöмыс.

Та вöсна Россия Федерацияса туй вывті ветлан правилöяс торкалöмсö автоматическöя казялан да фиксируйтан техническöй системаяссö колана кадколастö пыртны лоö сьöкыд, а найöс пыртöм вылö рöскодыс содö, öткодявны кö сы серти, кор вöдитчöны планируйтан  торъя мога уджтас методöн.

Сідзкö, индöм мытшöдсö торъя мога уджтасöн вöдитчытöг оз позь олöмö пöртны коланасö да та вöсна содас ТТЛ-ын доймалöмаяслöн, сы лыдын пöгибнитöмаяслöн лыдыс.

Торъя мога уджтас метод сетас позянлун комплекснöя да системнöя решитны мытшöдъяссö торъя шöр могъяс, могъяс да мероприятиеяс,  туй вылын безопасносьт могмöдöмын вöчöм мероприятиеяс збыльмöдiгöн ресурсъяс öтувтöм, туй вылын безопасносьт могмöдöмöн веськöдлöм бурмöдöм урчитöм подув вылын.

Торъя мога уджтас методöн вöдитчигöн вермöны:

1) координируйтны туй вылын безопасносьт могмöдöмöн веськöдлан субъектъяслöн вöчöмторъясöн;

2) збыльмöдны мероприятие комплекс, сы лыдын öлöдан сяма, мыйяс отсöгöн чинö туй вылын транспортлöн лоöмторъяс понда пöгибнитöм гражданалöн да инвалидносьт босьтысь гражданалöн лыдыс.

2 юкöд. Уджтаслöн шöр мог да могъяс
Уджтаслöн шöр  могöн лоö ТТЛ вöсна доймалöм, сы лыдын пöгибнитöм  йöзлысь лыд чинтöм.

Урчитöм шöр мог збыльмöдöм могысь колö решитны татшöм могъяс:

1) бурмöдны туй вылын безопасносьт могмöдан юкöнын государствосянь веськöдлан системалысь удж;

2) чинтыны туй вылын транспортлöн лоöмтор вöсна челядьлысь доймалöм;

3) öлöдны туй вывті ветлысьясöс öпаснöй поведениеысь;

4) бурмöдны ТТЛ доймалöм йöзлы медицина отсöг сетан система.

3 юкöд. Уджтас олöмö пöртан кадколаст
Уджтас олöмö пöртан кадколаст – 2011 – 2012 вояс.

4 юкöд. Уджтас мероприятиеяслöн лыддьöг 

1 таблица

	Д/в №
	Уджтасса  мероприятие ним
	Уджтасса мероприятие збыльмöдан кадколаст
	Коми Республикаса республиканскöй бюджетысь сьöмöн могмöдан мында

(сюрс шайт)
	Кывкутысь (бюджетысь сьöм босьтысь)

	
	
	
	ставыс
	2011 во
	2012 во
	

	1
	2
	3
	4
	5
	6
	7

	1. Туй вылын безопасносьт могмöдан юкöнын государствосянь веськöдлан система бурмöдан мероприятиеяс

	1.
	Туй вылын безопасносьт могмöдöм кузя республиканскöй комиссиялöн заседаниеяс вылын туй вылын безопасносьт могмöдöм кузя юалöмъяс видлалöм
	2011 – 2012
	–
	–
	–
	Коми Республикаса промышленносьт да энергетика министерство, Коми Республикаын пытшкöсса делöяс министерство (сёрнитчöмöн)

	2.
	Туй вылын транспортлöн лоöмторъяслысь быд вося анализ нуöдöм да аварийносьт йылысь юöр Коми Республикаса Правительстволы сетöм
	2011 – 2012
	–
	–
	–
	Коми Республикаын пытшкöсса делöяс министерство (сёрнитчöмöн)

	3.
	Туй вылын безопасносьт могмöдöмын мытшöдъяс кузя конференцияяс, семинаръяс, «гöгрöс пызанъяс» нуöдöм
	2011 – 2012
	–
	–
	–
	Коми Республикаын пытшкöсса делöяс министерство (сёрнитчöмöн)

	
	Юкöдув кузя ставыс 
	-
	-
	-
	-
	

	2. Туй  вылын транспортлöн лоöмтор вöсна челядьлысь доймалöм чинтан мероприятиеяс 

	4.
	Туй вылын челядь доймалöмысь öлöдöм могысь тыр арлыдтöмъяслöн участвуйтöмöн туй вылын лоöмторъяс йылысь юöртöм да ас кадö Коми Республикаса велöдан министерстволысь да Коми Республикаса йöзлысь дзоньвидзалун видзан министерстволысь öтувъя мероприятиеяс лöсьöдöм
	2011 – 2012
	–
	–
	–
	Коми Республикаын пытшкöсса делöяс министерство (сёрнитчöмöн)

	5.
	«Сюся видзöдöй – челядь!», «Сюся видзöдöй – подöн мунысь!», «Пыдди пуктысь водитель», акцияяс нуöдöм, школаса да школаöдзса учреждениеясын туй вылын безопасносьт кузя лекцияяс, занятиеяс да беседаяс нуöдöм  
	2011 – 2012
	-
	-
	-
	Коми Республикаын пытшкöсса делöяс министерство (сёрнитчöмöн)

	6.
	Челядьлы автогородоклысь типöвöй бала дасьтöм 
	2011-2012
	490,0
	490,0
	0,0
	Коми Республикаса йöзöс велöдан министерство 

	7. 
	Коми Республикаын школаса велöдчысьяс костын «Абу öпаснöй кöлеса» туй вывті ветлöм кузя том инспекторъяслысь республиканскöй ордйысьöмъяс нуöдöм вылö оборудование ньöбöм
	2011
	340,0
	200,0
	140,0
	Коми Республикаса йöзöс велöдан министерство

	8.
	Коми Республикаын школаса велöдчысьяс костын «Абу öпаснöй кöлеса» том инспекторъяслысь республиканскöй ордйысьöмъяс нуöдöм
	2011 – 2012
	245,0
	120,0
	125,0
	Коми Республикаса йöзöс велöдан министерство

	9. 
	Коми Республикасянь челядь командалöн «Абу öпаснöй кöлеса» туй вывті ветлöм кузя том инспекторъяслöн ставроссияса ордйысьöмын участвуйтöм
	2011 – 2012
	185,0
	90,0
	95,0
	Коми Республикаса йöзöс велöдан министерство

	10. 
	Коми Республикаын государственнöй велöдан учреждениеяслы Россия Федерацияса туй вывті ветлан правилöяс велöдöм могысь öнія кадся техническöй средствояс ньöбöм 
	2012
	220,0
	0,0
	220,0
	Коми Республикаса йöзöс велöдан министерство

	
	2 юкöдув кузя ставыс
	
	1 480,0
	900,0
	580,0
	

	3. Туй вывті ветлысьясöс öпаснöй поведениеысь öлöдан мероприятиеяс

	11.
	Коми Республикаын пытшкöсса делöяс министерстволöн туй вылын безопасносьт кузя государственнöй инспекцияясса юкöдувъясöс, кодъяс видзöдöны да дöзьöритöны  туй вылын безопасносьт могмöдöмын да кутшöмъясöс могмöдöны сьöмöн урчитöм пöрадок серти Коми Республикаса республиканскöй бюджет тшöт весьтö, техническöй комплексъясöн могмöдöм, сы лыдын:
	
	
	
	
	

	
	1) Россия Федерацияса туй вывті ветлан правилöяс торкöмсö

видеофиксация комплексъяс (ветлан фоторадарнöй комплекс); 
	2011 – 2012
	2 000,0
	1 000,0
	1 000,0
	Коми Республикаын пытшкöсса делöяс министерство (сёрнитчöмöн)

	
	2) оперативно-техническöй средствоясöн (водительяслысь код юр эскöдысь прибор, видео прибор;
	2011 – 2012
	2 000,0
	1 000,0
	1 000,0
	Коми Республикаын пытшкöсса делöяс министерство (сёрнитчöмöн)

	
	3) торъя мога транспортöн, кутшöмöс оборудуйтöма контроль нуöдан да право торкалöмъяс эрдöдан средствоясöн (видео гижысь скоростемер)
	2011 – 2012
	6 000,0
	3 000,0
	3 000,0
	Коми Республикаын пытшкöсса делöяс министерство (сёрнитчöмöн)

	12.
	Челядьлы содтöд тöдöмлун сетан общеобразовательнöй учреждениеяс да улыс тшупöда уджсикасö да шöр тшупöда уджсикасö велöдан учреждениеяс машина вöдитны велöдан уджтас комплексъясöн, велöдан да методика материалъясöн, печать да электроннöй велöдан материалъясöн да наука пособиеясöн могмöдöм 
	2012
	320,0
	0,0
	320,0
	Коми Республикаса йöзöс велöдан министерство

	
	3 юкöдув кузя ставыс
	
	10320,0
	5000,0
	5320,0
	

	4. Туй вылын транспортлöн лоöмторъяс вöсна доймалöм йöзлы медицина отсöг сетан система сöвмöдан мероприятиеяс

	13. 
	Коми Республикаса медицина государственнöй учреждениелы ТТЛ вöсна доймалöм йöзлы асланыс полномочиеясын отсöг сетöм могысь медицинскöй оборудование ньöбöм
	2011 – 2012
	2134,0
	1067,0
	1067,0
	Коми Республикаса йöзлысь дзоньвидзалун видзан министерство

	14.
	«Коми республиканскöй больнича» Коми Республикаса государственнöй учреждениелöн лоöмторъяс кузя медицина республиканскöй шöрин (водзö - шöрин) диспетчерскöй службаяслысь, ТТЛ вöсна доймалöм йöзлысь доймалан тшупöд йылысь шöринö ас кадö юöртöм кузя, интегрируйтöм связь средствояс пыр, йöзлысь дзоньвидзалун видзан муниципальнöй учреждениеяслысь   удж алгоритмъяс дасьтöм да пыртöм 
	2011 – 2012
	
	
	
	Коми Республикаса йöзлысь дзоньвидзалун видзан министерство

	15.
	ТТЛ вöсна доймалöм йöзлы отсöг сетан врачьяслы дистанционнöя консультация сетан телемедицинскöй технологияяс пыртöм 
	2011 – 2012
	-
	-
	-
	Коми Республикаса йöзлысь дзоньвидзалун видзан министерство

	16. 
	Коми Республикаын пытшкöсса делöяс министерствоса, Россияса ВЛМ Коми Республикаын медшöр веськöдланiнса уджалысьясöс ТТЛ вöсна доймалöм йöзлы медводдза медицина отсöг сетны велöдöм котыртöм 
	2011 – 2012
	-
	-
	-
	Коми Республикаса йöзлысь дзоньвидзалун видзан министерство, Коми Республикаын пытшкöсса делöяс министерство (сёрнитчöмöн), Россияса ВЛМ Коми Республикаын медшöр веськöдланiн (сёрнитчöмöн)

	
	4 юкöдув кузя ставыс
	
	2134,0
	1067,0
	1067,0
	

	
	Уджтас кузя ставыс
	
	13934,0
	6967,0
	6967,0
	


5 юкöд. Уджтас сьöмöн могмöдöм
Коми Республикаса республиканскöй бюджет тшöт весьтö уджтас сьöмöн могмöдан öтувъя мында лоö 13934,0 сюрс шайт, сы лыдын вояс серти: 2011 воын – 6 967,0 сюрс шайт, 2012 воын – 6 967,0 сюрс шайт. 

2 таблица

	Туйвизьяс
	Коми Республикаса республиканскöй бюджет тшöт весьтö сьöмöн могмöдан мында 
(сюрс шайт)

	
	ставыс
	2011 во
	2012 во

	1
	2
	3
	4

	1. Туй вылын безопасносьт могмöдан юкöнын государствосянь веськöдлан система бурмöдан мероприятиеяс
	0,0
	0,0
	0,0

	2. Туй  вылын транспортлöн лоöмтор вöсна челядьлысь доймалöм чинтан мероприятиеяс
	1480,0
	900,0
	580,0

	3. Туй вывті ветлысьясöс öпаснöй поведениеысь öлöдан мероприятиеяс
	10320,0
	5000,0
	5320,0

	4. Туй вылын транспортлöн лоöмторъяс вöсна доймалöм йöзлы медицина отсöг сетан система сöвмöдан мероприятиеяс
	2134,0
	1067,0
	1067,0

	Уджтас кузя ставыс
	13934,0
	6967,0
	6967,0


6 юкöд. Уджтаслысь виччысяна бюджетнöй, экономическöй да социальнöй тöдчанлун донъялöм. Уджтасса торъя мога индикаторъяс (петкöдласъяс)

Уджтас мероприятиеяс олöмö пöртöмыс сетас позянлун 2012 во помöдз воöдчыны татшöм кывкöртöдъясöдз:

1) чинас ТТЛ вöсна пöгибнитöм йöзлöн лыдыс 2012 воын 2004 во серти 1,5 пöв да 2009 во серти 3 прöчент вылö;

2) чинас ТТЛ вöсна доймалöм челядьлöн лыдыс;

3) мунасны Коми Республикаын школаса велöдчысьяс костын «Абу öпаснöй кöлеса» том инспекторъяслысь республиканскöй ордйысьöмъяс да сэнi участвуйтас 68 мортысь оз этшаджык.

Уджтас олöмö пöртöмысь планируйтсьö:

1) лöсьöдны Коми Республикаын туй вывті ветлігöн безопасносьт условиеяс;

2) бурмöдны туй вылын безопасносьт могмöдан юкöнын контроль да дöзьöр нуöдан удж;

3) нуöдны быд во 6 акцияысь оз этшаджык, сы лыдын: туй вывті ветлысьяслысь дисциплина бурмöдöм могысь «Сюся видзöдöй – челядь!» - 2 акция, «Сюся видзöдöй – подöн мунысь!» - 3 акция, «Пыдди пуктысь водитель» - 1 акция йöзöс юöртан да рекламнöй агентствоясöс öлöдан акцияяс нуöдны кыскöмöн;

4) нуöдны общеобразовательнöй учреждениеясын воын 3000-ысь абу этшаджык, школаöдзса учреждениеясын – воын 1000 абу этшаджык лекция, занятие да беседа;

5) котыртны  Коми Республикаын пытшкöсса делöяс министерствоса, Россияса ВЛМ Коми Республикаын медшöр веськöдланiнса уджалысьясöс ТТЛ вöсна доймалöм йöзлы медводдза медицина отсöг сетны велöдöм (Лоöмторъяс медицина республиканскöй шöрин бердын велöдан да методика шöринын воын 2000 мортысь абу этшаджык мортöс велöдöм).

Уджтас торъя мога лыдпасъяслöн рöштшöт динамика

3 таблица

	Д/в №
	Лыдпас, индикатор ним
	2004 во (факт)
	2009 во (факт)
	2010 во (донъялöм)
	2011 во

(прогноз)
	2012 во (прогноз)

	1
	2
	3
	4
	5
	6
	7

	1.
	Туй вылын транспортлöн лоöмторъяс вöсна пöгибнитöм морт лыд
	180
	136
	132
	128
	120

	2. 
	Транспортнöй риск (туй вылын транспортлöн лоöмторъяс вöсна пöгибнитöм морт лыд, 10 сюрс транспортнöй средство вылö)
	6,5
	4,3
	4,6
	4,5
	4,3

	3.
	Туй вылын транспортлöн лоöмтор лыд 10 сюрс транспорт средство вылö доймалöмаясöн 
	52
	47
	49
	46
	44

	4.
	Артмöмторъяслöн сьöкыдлун (туй вылын транспортлöн лоöмторъяс вöсна пöгибнитöм морт лыд, 100 доймöм морт вылö)
	8,8
	6,7
	6,3
	6,0
	5,7

	5.
	Туй вылын транспортлöн лоöмторъяс вöсна пöгибнитöм челядь лыд
	10
	5
	5
	4
	4


Уджтас олöмö пöртöмысь виччыссьö бюджетнöй, экономическöй, социальнöй, демографическöй буртор.

Бюджетнöй буртор петкöдчö тадзи:

1) содас Россия Федерацияса бюджетнöй системалöн став тшупöда бюджетö  туй вылын транспортлöн лоöмторъяс вöсна пöгибнитöмаяслöн лыд чинöм вöсна вот воöм;

2) чинас бюджет рöскод, мый бырö инвалидносьт босьтöм, амбулаторияын да стационарын бурдöдчöм, ТТЛ-ын доймалöмаясöс регыдъя отсöг сетысь бригадаясöн могмöдöм вылö.

Экономическöй буртор петкöдчас сыын, мый чинас йöзлöн пöгибнитöм да доймалöм, транспортнöй средствояслöн жугалöм, туй кöлуй тшыкöм, туй жугалöм вöсна рöскодыс.

Социальнöй буртор петкöдчас обществолöн моральнöй, интеллектуальнöй да физическöй сöвмöм вылö бур ногöн тöдчöмын, сы вöсна мый чинас ТТЛ-ын пöгибнитöм да доймалöм йöз лыд.

Уджтас олöмö пöртöмысь демографическöй бурторйыс петкöдчас сыын, мый чинас ТТЛ вöсна пöгибнитöмаяслöн лыд.

7 юкöд. Веськöдлан да видзöдан система

Уджтасса заказчик да вöчысьяс (бюджет босьтысьяс) могмöдöны Уджтаслысь збыльмöдöмсö «Коми Республикаын дыр кадся республиканскöй торъя мога уджтасъяс йылысь» Коми Республикаса Правительстволöн 2009 во урасьöм тöлысь 24 лунся 30 №-а шуöм серти.

Коми Республикаса промышленносьт да энергетика министерство Уджтас збыльмöдiгöн да мониторинг вöчигöн öтув уджалö Коми Республикаса йöзöс велöдан министерствокöд, Коми Республикаса йöзлысь дзоньвидзалун видзан министерствокöд, Коми Республикаын пытшкöсса делöяс министерствокöд, Россияса ВЛМ Коми Республикаын медшöр веськöдланiнкöд.

1. Коми Республикаса йöзöс социальнöя могмöдан (стационара) государственнöй учреждениеясöн  веськöдлысьяслöн окладъяс ыдждаыс, мый урчитöма квалификация дорö корöмъяс серти да веськöдлысьяслöн удждон серти учреждениелöн группа вылö видзöдöмöн:
	Д/в

№
	Чин ним да

квалификация дорö корöмъяс
	Чина оклад (шайтъясын)

веськöдлысьлöн удждон серти группа вылö видзöдöмöн

	
	
	Веськöдлысьлöн  удждон серти группа

	
	
	I
	II
	III
	IV

	1
	2
	3
	4
	5
	6

	1.
	Йöзöс социальнöя могмöдан учреждениеса директор, керка-интернатса директор:

квалификация категориятöм либö 

II квалификация категорияа
	5900
	5550
	5200
	4900

	
	I квалификация категорияа
	6500
	5900
	5550
	5200

	
	медвылыс квалификация категорияа 
	7100
	6500
	5900
	5550

	2.
	Директорöс вежысь:

квалификация категориятöм либö II квалификация категорияа
	5550
	5200
	4900
	4600

	
	I квалификация категорияа
	5900
	5550
	5200
	4900

	
	медвылыс квалификация категорияа
	6500
	5900
	5550
	5200

	3.
	 Юралысь бухгалтер
	5550
	5200
	4900
	4600


2. Коми Республикаса йöзöс социальнöя могмöдан (стационартöм) государственнöй учреждениеясöн,  «Олысьяслы социальнöй отсöг кузя государственнöй услугаяс сетан шöрин» Коми Республикаса государственнöй учреждениеяс кындзи, веськöдлысьяслöн чина окладъяс, мый урчитöма квалификация дорö корöмъяс серти да веськöдлысьяслöн удждон серти учреждениелöн группа вылö видзöдöмöн:
	Д/в

№
	Чин ним да

квалификация дорö корöмъяс
	Чина оклад (шайтъясын)

веськöдлысьлöн удждон серти группа вылö видзöдöмöн

	
	
	Веськöдлысьлöн  удждон серти группа

	
	
	I
	II
	III
	IV

	1
	2
	3
	4
	5
	6

	1.
	Йöзöс социальнöя могмöдан учреждениеса директор:

квалификация категориятöм либö 

II квалификация категорияа
	5550
	5200
	4900
	4600

	
	I квалификация категорияа
	5900
	5550
	5200
	4900

	
	медвылыс квалификация категорияа 
	6500
	5900
	5550
	5200

	2.
	Директорöс вежысь:

квалификация категориятöм либö II квалификация категорияа
	5200
	4900
	4600
	4300

	
	I квалификация категорияа
	5550
	5200
	4900
	4600

	
	медвылыс квалификация категорияа
	5900
	5550
	5200
	4900

	3.
	 Юралысь бухгалтер
	5200
	4900
	4600
	4300


3. «Олысьяслы социальнöй отсöг кузя государственнöй услугаяс сетан шöрин» Коми Республикаса государственнöй учреждениеясöн веськöдлысьяслöн чина окладъяс, мый урчитöма веськöдлысьяслöн удждон серти учреждениелöн группа вылö видзöдöмöн:

	Д/в

№
	Чин ним да

квалификация дорö корöмъяс
	Чина оклад (шайтъясын)

веськöдлысьлöн удждон серти группа вылö видзöдöмöн

	
	
	Веськöдлысьлöн  удждон серти группа

	
	
	I
	II

	1
	2
	3
	4

	1.
	Директор
	5900
	5550

	2.
	Директорöс вежысь - олысьяслы социальнöй отсöг сетан мутасса шöринöн заведующöй; директорöс вежысь -  йöзöс социальнöя могмöдан мутасса шöринöн заведующöй
	5550
	5200

	3.
	 Юралысь бухгалтер
	5550
	5200

	4.
	Олысьяслы социальнöй отсöг сетан мутасса шöринöн заведующöйöс вежысь; йöзöс социальнöя могмöдан мутасса шöринöн заведующöйöс вежысь; юралысь бухгалтерöс вежысь 
	5200
	4900

	5.
	Юкöнса начальник 
	4900
	4600

	6.
	Юкöнса начальникöс вежысь 
	4600
	4450


II. Профессиональнöй квалификация чукöръяс серти Коми Республикаса йöзöс социальнöя могмöдан государственнöй учреждениеясын тэчас юкöнъясса веськöдлысьяслöн, специалистъяслöн да служащöйяслöн чина окладъяс
1. «Йöзлысь дзоньвидзалун видзан да йöзлы социальнöй услугаяс сетан учреждениеясöн веськöдлысьяслöн чинъяс» профессиональнöй квалификация чукöр

	Чин ним
	Чина оклад

(шайтъясын)

	1
	2

	Отделениеöн (социальнöй службаöн) заведующöй 
	4300


2. «Йöзлысь дзоньвидзалун видзан да йöзлы социальнöй услугаяс сетан учреждениеясса коймöд тшупöда специалистъяслöн чинъяс» профессиональнöй квалификация чукöр
	Чин ним
	Чина оклад (шайтъясын)

	
	Квалификация категория

	
	медвылыс
	I
	II
	категориятöм

	1 квалификация тшупöд

	Социальнöй удж серти специалист
	-
	-
	-
	3700

	2 квалификация тшупöд

	Психолог
	4600
	4300
	4000
	3700


3. «Йöзлы социальнöй услуга сетысь мöд тшупöда специалистъяслöн чинъяс» профессиональнöй квалификация чукöр
	Чин ним
	Чина оклад (шайтъясын)

	1
	2

	Социальнöй уджалысь
	2700


».
Коснырева 4387 пас 
